
თანამშრომლობის მემორანდუმი
საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროსა და 
საქართველოში გაეროს ბავშვთა ფონდს (UNICEF)
შორის

მუხლი 1.  მიზანი

საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტრო  (MoIDPOTLHSA) და გაეროს ბავშვთა ფონდი (UNICEF) საქართველოში (შემდგომში ერთობლივად წოდებულნი „მხარეებად“)საპილოტე პროექტის განხორციელების მიზნით.თანხმობას აცხადებენ თანამშრომლობაზე, შეზღუდული შესაძლებლობის სოციალურ მოდელზე დაყრდნობით ფუნქციური/სოციალური შეფასებისა და შეზღუდული შესაძლებლობის მქონე პირის სტატუსის დადგენის სისტემში შესაბამისი ცვლილებების განსაზღვრასთან დაკავშირებით. უფრო ზუსტად, ეს თანამშრომლობა გულისხმობს ფუნქციური/სოციალური შეფასების მეთოდოლოგიების შემუშავებასა და შეზღუდული შესაძლებლობის მქონე პირის სტატუსის განსაზღვრის არსებული სისტემის გაფართოებას.

მხარეები აღიარებენ გაეროს შეზღუდული შესაძლებლობის მქონე პირთა უფლებების კონვენციის ძირითად პრინციპებს და შესაბამისად, უზრუნველყოფენ იმ ძირითადი მოთხოვნის შესრულებას, რომელიც გულისხმობს, რომ  შეზღუდული შესაძლებლობების შეფასებისა და სტატუსის განსაზღვრის სისტემა უნდა ეფუძნებოდეს შეზღუდული შესაძლებლობის მქონე პირთა ჯანმრთელობის მდგომარეობას და ფუნქციურ შესაძლებლობებს. შეფასების პროცესში ასევე უნდა განისაზღვროს სტატუსის მაძიებელი პირის საჭიროებები.

მუხლის 2.  მხარეთა პასუხისმგებლობები
2.1. 	საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტრო  (MoIDPOTLHSA) ᲘᲦᲔᲑᲡ ᲕᲐᲚᲓᲔᲑᲣᲚᲔᲑᲐᲡ:

2.1.1. ზედამხედველობა გაუწიოს შეზღუდული შესაძლებლობის მქონე პირთა (ბავშვების და ზრდასრულების) ფუნქციური/სოციალური შეფასების მეთოდოლოგიების, შესაბამისი გაიდლაინების, შემუსავებას  და ასევე, თავისი კომპეტენციის ფარგლებში საჭიროებისამებრ  შესაბამისი გაიდლაინების, სასწავლო პროგრამებისა და მასალების შემუშავებას და თავისი კომპეტენციის ფარგლებში დაამტკიცოს შემუშავებული დოკუმენტები; 
2.1.2. შეზღუდული შესაძლებლობების მქონე პირთა სტატუსის განსაზღვრის არსებული სისტემის შეცვლის მიზნით ითანამშრომლოს შესაბამის მხარეებთან რეკომენდაციებისა და საპროგრამო დოკუმენტების შემუშავებაში; ხელმძღვანელობა გაუწიოს MOIDPOTLHSA-Ს ᲛᲘᲔᲠ ᲨᲔᲥᲛᲜᲘᲚᲘ ᲡᲝᲪᲘᲐᲚᲣᲠᲘ ᲛᲝᲓᲔᲚᲘᲡ ᲡᲐᲛᲣᲨᲐᲝ ᲯᲒᲣᲤᲡ, ᲓᲐᲘᲜᲢᲔᲠᲔᲡᲔᲑᲣᲚᲘ ᲛᲮᲐᲠᲔᲔᲑᲘᲡ ᲩᲐᲠᲗᲣᲚᲝᲑᲘᲡᲐ ᲓᲐ ᲗᲐᲜᲮᲛᲝᲑᲘᲡ ᲣᲖᲠᲣᲜᲕᲔᲚᲡᲐᲧᲝᲤᲐᲓ;  
2.1.3. UNICEF-თან და სხვა პარტნიორებთან კონსულტაციის გზით შეარჩიოს საპილოტე საიტ(ებ)ი და ფუნქციური/სოციალური შეფასების მეთოდოლოგიებისა და შეფასების ახალი სისტემის ტესტირებისთვის დაამტკიცოს სტატუსის განსაზღვრის ახალი პროცედურები;,;
2.1.4. UNICEF-თან თანამშრომლობის გზით განიხილოს და დაამტკიცოს საოპერაციო გაიდლაინები, ასევე,  შესაბამისი სპეციალისტების კომპეტენციები და სამუშაოს აღწერილობა ფუნქციური/სოციალური შეფასების განსახორციელებლად;
2.1.5. ხელი შეუწყოს ფუნქციური/სოციალური შეფასების განსახორციელებლად შერჩეული სპეციალისტებისთვის, ასევე, საპილოტე საიტ(ებ)ზე შეზღუდული შესაძლებლობის მქონე პირის სტატუსის მისანიჭებლად  სამედიცინო-სოციალური ექსპერტიზის ჩატარებაზე უფლებამოსილი სამედიცინო დაწესებულებების მუშაკებისთვის ტრენინგების  ჩატარებას;
2.1.6. UNICEF-თან ერთად ხელი შეუწყოს და ზედამხედველობა გაუწიოს საპილოტე პროგრამის განხორციელებას; ადგილობრივი დაინტერესებული მხარეების ჩართულობით უზრუნველყოს შერჩეულ საპილოტე საიტ(ებ)ზე საკოორდინაციო ჯგუფის შექმნა შეზღუდული შესაძლებლობების შეფასების სოციალური მოდელის დასანერგად;  
2.1.7. განიხილოს საპილოტე პროექტის ანალიზი, (მათ შორის UNICEF-ის მიერ მომზადებული ხარჯების, ჩართვის/გამორიცხვისა და გავლენის), ასევე, საჭირო ადამიანური რესურსების ანალიზი და ამის საფუძველზე მიიღოს გადაწყვეტილება შეზღუდული შსაძლებლობების შეფასებისა და სტატუსის განსაზღვრის ახალი სისტემის დანერგვის გეგმის თაობაზე;
2.1.8. წარუდგინოს მთავრობას/პარლამენტს დასამტკიცებლად შეზღუდული შესაძლებლობების სტატუსის განსაზღვრის მიზნით შემუშავებული სისტემური და საკანონმდებლო შესწორებების პაკეტი.	Comment by Nino Odisharia: 2019 წლის დეკემბრამდე ვერ იქნება წარდგენილი, რადგან არ გვექნება ანალიზი და სტადარტების მთელი სურათი .2.1.1. ნაწილობრივ ფარავს 

2.2. 	UNICEF ᲘᲦᲔᲑᲡ ᲕᲐᲚᲓᲔᲑᲣᲚᲔᲑᲐᲡ:

2.2.1. ტექნიკური მხარდაჭერა გაუწიოს MoIDPOTLHSA-ს შეზღუდული შესაძლებლობის მქონე ბავშვებისა და ზრდასრულების ფუნქციური/სოციალური შეფასების მეთოდოლოგიების შემუშავებაში;
2.2.1.1. განსაზღვროს ფუნქციური შესაძლებლობების და საჭიროებების შეფასებაში ჩართული სპეციალისტების კომპეტენციები და სამუშაოს აღწერილობები; შეიმუშავოს ფუნქციურ შეფასებაში ჩართული სპეციალისტების და შემთხვევის მენეჯერების სწავლების პროგრამა და მასალები; უზრუნველყოს საპილოტე საიტ(ებ)ზე ფუნქციურ შეფასებაში მონაწილე სპეციალისტების და შემთხვევის მენეჯერების კვალიფიკაციის ამაღლება;
2.2.1.2. შეიმუშავოს რეკომენდაციები შეზღუდული შესაძლებლობის მქონე პირის სტატუსის პროცედურების გასაუმჯობესებლად;
2.2.2. ხელი შეუწყოს თანამშრომლობას MoIDPOTLHSA-სა და WHO-ს შორის, რათა უზრუნველყოს, რომ შეფასების ახალი მეთოდოლოგიები ეფუძნებოდეს ფუნქციონირების, შეზღუდული შესაძლებლობებისა და ჯანმრთელობის საერთაშორისო კლასიფიკაციას;
2.2.3. ხელი შეუწყოს MoIDPOTLHSA-ს ფუნქციური შეფასების სისტემის საპილოტე პროგრამის განხორციელებაში, საპილოტე პროგრამის პროცესების ადმინისტრირების, შერჩეულ  სამედიცინო დაწესებულებებში 2019 წლის მარტიდან 2019 წლის დეკემბრის ჩათვლით. შესაბამისი სპეციალისტების დაქირავების და საჭირო რესურსებით უზრუნველყოფის გზით
2.2.4. ხელი შეუწყოს საპილოტე პროგრამის წარმართვას საზოგადოებისა და შერჩეულ საპილოტე საიტ(ებ)ზე შეზღუდული შესაძლებლობის მქონე პირთა ინფორმირების გზით პროგრამის მიზნების, მისი განხორციელების გზებისა და მოსალოდნელი შედეგების შესახებ; 
2.2.5. შერჩეულ საპილოტე საიტ(ებ)ზე განახორციელოს შეზღუდული შესაძლებლობის მქონე პირთა  ? სოციალურ სტანდარტებთან დაკავშირებული პრობლემების გადაწყვეტის კონკრეტული სტრატეგიების ინტეგრირება პოლიტიკის კოორდინირების მექანიზმებში; გავლენა მოახდინოს შეზღუდული შესაძლებლობის მქონე პირების მიმართ არსებულ სტერეოტიპებსა და სტიგმაზე; უფლებამოსილება მიანიჭოს ადგილობრივ საზოგადოებებსა და პროფესიულ ჯგუფებს დაიცვან შეზღუდული შესაძლებლობების მქონე პირთა უფლებები;	Comment by MacBook Air: ეს წინადადება ვერ გავიგე სოციალური სტანდარტები რას ნიშნავს? 	Comment by MacBook Air: ამას ამოვიღებთ	Comment by MacBook Air: ეს მუხლი მთლიანად ხომ არ ამოვიღოთ? ეს უფრო დამატებითი საქმეა, რომელსაც გავაკეთებთ, მაგრამ ვალდებულებებში არ გვინდა
2.2.6. [bookmark: _GoBack]საერთაშორისო და ადგილობრივ მხარეებთან თანამშრომლობის გზით წარმოადგინოს საპილოტე პროექტის ანალიზი, რომელიც მოიცავს ხარჯების, ჩართვის/გამორიცხვის და გავლენის, ასევე ადამიანური რესურსების საჭიროების ანალიზს; ამ ანალიზის საფუძველზე წარმოადგინოს რეკომენდაციები შეზღუდული შესაძლებლობების შეფასებისა და სტატუსის განსაზღვრის სახელმწიფო სისტემის გარდაქმნასთან დაკავშირებით; 
2.2.7. შეზღუდული შესაძლებლობის მქონე პირთა სტატუსის განსაზღვრის ახალი სისტემის დანერგვის მიზნით შეიმუშავოს რეკომენდაციები შესაბამისი სისტემური და საკანონმდებლო ცვლილებებისთვის;
2.2.8. ტექნიკური დახმარება გაუწიოს MOIDPOTLHSA-ს შეზღუდული შესაძლებლობის მქონე პირთა სტატუსის განსაზღვრის ახალი სისტემის დანერგვის სამოქმედო გეგმის შემუშავებაში. 
მუხლი 3.  სტანდარტული დებულებები

3.1. მხარეები ხელს აწერენ ამ მემორანდუმს (MOC) და ამავდროულად სურთ შეინარჩუნონ საკუთარი უნიკალური მისიები და მანდატები, ასევე საკუთარი პასუხისმგებლობები. თუ სხვაგვარად არ იქნება მითითებული, ამ მემორანდუმით (MOC) გათვალისწინებული მხარეთა თანამშრომლობა არ განიხილება როგორც პარტნიორობის ან სხვა ტიპის იურიდიული თუ ფიზიკური პირის დაფუძნება. ამ მემორანდუმით (MOC) გათვალისწინებული არც ერთი დებულება არ განიხილება მხარეთა შორის და/ან მესამე მხარეებთან დადებული შეთანხმებების ან ხელშეკრულებების შემცვლელად ან ხელის შემშლელად. მხარეები ადასტურებენ, რომ ეს მემორანდუმი (MOC) არ წარმოადგენს რომელიმე მხარისთვის ფინანსურ ან იურიდიულ ვალდებულებას;
3.2. მხარეებს უფლება აქვთ გამოიყენონ მეორე მხარის სახელი, ლოგო და ემბლემა მხოლოდ წინამდებარე მემორანდუმთან (MOC) დაკავშირებით და მეორე მხარის თანხმობით;
3.3. უფლებამოსილი წარმომადგენლები:  მხარეებს წარმოადგენენ წინამდებარე მემორანდუმის (MOC) ხელმომწერი პირები ან ამ პირების მიერ დაკავებულ ოფისებში მომუშავე პირები. თითოეულ მონაწილეს შეუძლია მეორე მონაწილესთან წერილობითი შეტყობინების გაგზავნის გზით დანიშნოს დამატებითი წარმომადგენლი, რომელიც უფლებამოსილი იქნება წარმოადგინოს ეს მონაწილე ყველა მიზნებისთვის, გარდა წინამდებარე მემორანდუმში (MOC) ფორმალური ცვლილებების შეტანისა. თითოეული მონაწილე წერილობით აცნობებს მეორეს მისი უფლებამოსილი წარმომადგენლების შეცვლის შესახებ;
3.4. ცვლილებები და დამატებები: წინამდებარე მემორანდუმში (MOC) ცვლილებების და დამატებების შეტანა შესაძლებელია მხარეების წერილობითი შეთანხმების საფუძველზე;
3.5. მემორანდუმის (MOC) მოქმედება ჩაითვლება დასრულებულად: როცა  მხარეები შეასრულებენ თავის ვალდებულებებს, ან როცა მხარეები შეთანხმდებიან მემორანდუმის (MOC) შეწყვეტის შესახებ, ან როცა შეწყვეტის ინიციატორი მხარე 30 კალენდარული დღით ადრე შეატყობინებს მემორანდუმის (MOC) ხელმომწერ დანარჩენ მხარეებს მემორანდუმის შეწყვეტის შესახებ;   
3.6. მემორანდუმის (MOC) კანონმდებლობა;
3.7. წინამდებარე მემორანდუმი (MOC) არ წარმოადგენს რომელიმე მხარის იურიდიულ და/ან ფინანსურ ვალდებულებას მეორე მხარის მიმართ.
3.8. ამ თანამშრომლობაში თითოეული მხარის ჩართულობა დამოკიდებული იქნება მისი მოქმედებებისთვის საკმარისი ფინანსური თუ სხვა ტიპის რესურსების მობილიზაციაზე. მიუხედავად იმისა, რომ წინამდენარე მემორანდუმი (MOC) არ ითვალისწინებს მხარეების რაიმე ფინანსურ ვალდებულებებს და/ან სანქციებს, მხარეები იღებენ ვალდებულებას შეისწავლონ გარე რესურსების მობილიზების გზები თანამშრომლობის ცენტრის გასაფართოებლად და გამოყოს საკუთარი სახსრები ერთობლივი საქმიანობისთვის. მხარეების თანხმობის საფუძველზე შესაძლებელი იქნება შემდგომი შეთანხმებების გაფორმება წინამდებარე მემორანდუმით (MOC) გათვალისწინებული მიზნების მისაღწევად.
3.9. ენა:  წინამდებარე მემორანდუმი (MOC) შედგენილია ინგლისურ და ქართულ ენებზე, 3 ეგზემპლიარად. ორ ვერსიას შორის შეუსაბამობის შემთხვევაში უპირატესობა მიენიჭება ინგლისურ ვერსიას;
3.10. ძალაში შესვლის თარიღი:  წინამდებარე მემორანდუმი (MOC) ძალაში შედის ყველა მხარის მიერ მისი ხელმოწერის დღიდან და მოქმედებს 2019 წლის 31 დეკემბრამდე.

